
Шунингдек, талабалар «Она 
тилим – бу миллатнинг 
руҳи» мавзусида «Заковат» 

викторинаси ҳамда «Тил – миллат 
кўзгуси» иншолар танловида фаол 
қатнашишди. 

Филиалнинг она тили ва адабиёт 
фани ўқитувчилари томонидан тай-
ёрланган «Она тилим – сурурингдан 
сархуш дилим» маданий-маъри-
фий тадбири ҳам барчада катта та-
ассурот қолдирди. Давлат тили, ва-
тан ҳақида айтилган шеърлар, саҳна 

кўринишлари, куй-қўшиқлар, пур-
маъно ҳикматли сўзлар тадбирнинг 
ҳақиқий безаги бўлди. 

Ҳафталик тадбирларида фаол 
қатнашган талабалар филиал маъ-
мурияти ҳамда касаба уюшма қўми-
таси томонидан эсдалик совғалари 
ва китоблар билан тақдирланди.

   Обиджон МАҲМУДОВ, 
Тошкент кимё технологиялари 

институти Шаҳрисабз филиали касаба 
уюшма қўмитаси раиси

Бошланғич ташкилотларда 

«Ishonch» саволи

Шу б ҳ а - г у м о н -
лардан ҳоли 
бўлиш учун 

бир мисол. Республика 
мувофиқлаштирувчи 
комиссияси томонидан 
ўрганилган (2021 йил 

июнь ҳолатига кўра. 
Манба: kun.uz) 303 та 
ёғ-мой корхонасининг 
77 таси техник қайта 
ишлаш учун белги-
ланган талабларга му-
вофиқ фаолият юрит-

маётгани, 226 та кор-
хона  фаолияти қарор 
 талабларига мувофиқ 
эмаслиги қайд этилган. 
Жумладан, 35 та истеъ-
мол ёғи ишлаб чиқа-
раётган корхонада ҳеч 
қандай техник ускуналар 
бўлмаган. Бир қисмида 
пресс лаш, 13 тасида экс-
тракциялаш ускуналари 
йўқ экани аниқланган. 
Қолаверса, 126 та кор-
хонада технологик цикл-
ларнинг иккитадан ор-
тиқ айрим турлари йўқ-
лигига нима дейсиз?

Биз бирор жойда 
талабга жавоб бермай-
диган ёғларнинг йўқ 

қилинганини ёки со-
тувдан қайтариб олин-
ганини эшитмадик. Бун-
дан келиб чиқадики, 
сифатсиз ёғни ҳануз, 
яъни ҳозир ҳам истеъ-
мол қиляпмиз...

Бу ёғ ва ёғ маҳсу-
лотлари саломатлиги-
мизга зарар етказмас-
лигига кафолат борми? 
Мутасаддилар бу ҳақда 
тегиш лилиги бўйича 
тўлиқ маълумот бера 
оладими?

Расул СУЮНОВ,
Агросаноат мажмуи 

ходимлари касаба уюшмаси 
Самарқанд шаҳар кенгаши 

бош ҳисобчиси

Мухторжон Турсунов 2016 йилдан буён Фарғона шаҳри-
даги «Шифо тез ёрдам» корхонасида ҳайдовчи бўлиб 
ишлаб келаётган эди. Ўша куни у ярим тунда навбат-
даги чақирувга борди.

Шифокор беморнинг ҳолидан хабар олишга кириб кетгач, 
машинани йўналишга тўғрилаш мақсадида ён-атроф-

 ни кўздан кечирмоқчи бўлди. Аммо шу пайт оёғи 
тойиб, чуқурга тушиб кетди. Рўй берган бахт сиз ҳо-
диса натижасида ўнг сон суяги синди ва жарроҳ-
лик амалиёти ўтказилди.  

Вилоят туманлараро тиббий меҳнат эксперт ко-
миссияси (ТМЭК)нинг хулосасига биноан, М.Турсу-
новга иккинчи гуруҳ ногиронлиги тайинланди.

Лекин суғурта компанияси ва иш берувчи суғурта 
тўловларини тўлашдан бош тортди. Бундан норози бўл-

ган ходим Ўзбекистон касаба уюшмалари Федерацияси-
нинг Фарғона вилояти кенгашига мурожаат қилди.   

Ушбу ҳолат масъул мутасаддилар томонидан син-
чиклаб ўрганилди. Вазиятдан келиб чиққан ҳолда, иш 
берувчи ва суғурта компаниясига меҳнат муносабатла-
рини тартибга солувчи қонунчилик доирасида тушун-
тириш берилди.

Ниҳоят, касаба уюшмаларининг аралашуви билан 
«Суғурта ҳодисаси тўғрисидаги далолатнома» расмий-
лаштирилиб, жабрланувчига 23 миллион 979 минг 
сўм моддий зарар ундириб берилди. Шунингдек, унга 
меҳнат қобилиятини йўқотгани боис  1 миллион 198 
минг сўм доимий нафақа тайинланди.

Равшан ФОЗИЛОВ, 
Соғлиқни сақлаш ходимлари

касаба уюшмаси Республика кенгашининг
Фарғона вилояти бўйича меҳнат инспектори 

Нурчилар шаҳри Шириннинг «Бунёдкор» 
маҳалласида ўзбек адабий тилининг 
асосчиси, давлат арбоби ва мутафаккир 
Алишер Навоийнинг ҳайкали ўрнатилга-
нига анча бўлди.

Яқинда шаҳарда бўлиб муҳташам обидага зин-
гил назар солдим ва  ҳайкалнинг бир унсури 
эътиборимни тортди: ҳазрат қўлида шоҳ асари 

«Хамса»ни ушлаб турибди. Бироқ унинг муқовасига 
китоб номи лотин алифбосига асосланган янги ўзбек 
ёзувида «XAMSA» деб битиб қўйилган.

Маълумки, ҳазрат ўз асарларини араб ёзувида 
битган. Ҳайкалда давр колорити (манзараси), албатта, 
акс этиши шарт эди. Узоқ йиллар қад кериб туради-
ган бундай обидаларга масъулият билан ёндашишни 
санъат қонунияти тақозо этади. Зеро, мамлакатимиз-
нинг барча шаҳарларида ўрнатилган ҳазрат ҳайкал-
ларида бу қоидага изчил амал қилинган.

Ўша дамдан буён хаёлимдан: «Мир Алишер На-
воий асарларини лотин алифбосида ёзганми?» деган 
кинояли савол кетмаяпти...

Муҳаммадали АҲМАД

«Ўзбекистон 
Республикаси Пре-
зидентининг 2021 
йил 29 июндаги 
«Давлат орган-
лари ва ташки-
лотларига юридик 
хизмат кўрсатиш 
фаолиятини янада 
такомиллаштириш 
чора-тадбирлари 
тўғрисида»ги ПҚ-
5168-сонли қарори 
билан тасдиқлан-
ган «Юридик хизмат 
кўрсатиш марказ-
лари тўғрисидаги Ни-
зом»га мувофиқ мар-
казлар томонидан 2021 
йил 1 октябрдан туман 
(шаҳар) халқ таълими 
бўлимларига юридик 
тусдаги ҳужжатларга хулоса олиш 
бўйича «Е-huquqshunos» электрон 
тизими орқали хизмат кўрсатиб 
келинмоқда.

Ўзбекистон Республикаси Пре-
зидентининг 2022 йил 18 мартдаги 
«Юридик хизмат кўрсатиш мар-
казлари фаолиятини янада кенгай-
тириш бўйича қўшимча чора-тад-
бирлар тўғрисида»ги ПҚ-173-сонли 
қарорига асосан Юридик хизмат 
кўрсатиш марказлари томонидан 
2022 йил 1 августдан бошлаб ти-
зимдаги давлат умумтаълим мак-
табларига босқичма-босқич хиз-
мат кўрсатиш белгиланган.

Ҳақиқатан ҳам, газетанинг 
2022 йил 8 октябрдаги 123-сонида 

ч о п 
э т и л г а н 

«E-huquqshunos» электрон ти-
зими: янгилик яхшилик учунми 
ёки янглишиш учун?» сарлавҳаси 
остида чиққан мақолада кўрсатиб 
ўтилган муаммолар мавжуд бўлиб, 
айрим туман (шаҳар)ларнинг юри-
дик хизмат кўрсатиш марказла-
рига келиб тушган юридик тусдаги 
ҳужжатларга ҳудудий хулоса бе-
риш муддатини ўтказиб юбориш 
ҳамда «E-huquqshunos» электрон 
тизимида техник носозлик ҳолат-
лари учраётгани кузатилмоқда.

Бу борада вазирлик томонидан 
юзага келаётган муаммолар таҳлил 
қилиниб, келгусида мазкур муаммо-
ларнинг бартараф этилиши юзаси-
дан Ўзбекистон Республикаси Адлия 
вазирлигига хат йўлланган».

Ўз вужудингга 
тафаккур 

айлагил,
Х,ар не истарсен, 
ўзунгдин истагил.

СЕРМАЗМУН ВА 
СЕРФАЙЗ ҲАФТАЛИК

Тошкент кимё технологиялари институтининг Шаҳрисабз фи-
лиалида Ўзбек тили ҳафталиги тадбирлари доирасида профес-
сор-ўқитувчилар, ишчи-ходимлар ва талабалар ўртасида «Она 
тилим – фахрим!» мавзуида челленж ўтказилди.

Фарғона
вилояти

«ТЕЗ ЁРДАМ»
Қашқадарё
вилояти

ҲАЙДОВЧИСИГА ТЕЗКОР КЎМАК

Самарқанд
вилояти

«Ўзёғмойсаноат» уюшмасига!

ЁҒ ДЕБ ЗАҚҚУМ ЮТМАЯПМИЗМИ?
Гапнинг дангалини айтганда, кейинги 
вақтда ўсимлик ёғининг нафақат нархи, 
балки сифатидан ҳам кўнгил тўлмаяпти. 
Ажабланарлиси, дўкондан харид қи-
линган ёғлар, хусусан, пахта ёғида турли 
чўкмалар учрайди. Доғлашда бекалар 
қўланса, аччиқ ҳиддан озорланаётгани 
ҳам бор гап. Ҳолбуки пахта ёғи 1200 да-
ража иссиқда қайнатилиб, сўнгра ишлов 
берилишини эшитганмиз. Ва лекин...

Сирдарё
вилояти Луқма

Х,азрат Навоий 
«Хамса»ни лотин 

алифбосида 
ёзганми?

Жавобини 
кутаётган 
саволлар 

К,урт 
тушган
олмалар

Афсонавий гўша 
х,айратлари

МУАММОЛАР ТАҲЛИЛ 
ҚИЛИНИБ, ТЕГИШЛИ 
ЧОРАЛАР КЎРИЛАДИ

«Ishonch»га
жавоб берадилар

Таҳририятимизга «Ishonch» газетасида чоп этилган 
«E-huquqshunos» электрон тизими: янгилик яхшилик 
учунми ёки янглишиш учун?» сарлавҳали мақолада 
кўтарилган масала юзасидан Халқ таълими вазири 
ўринбосари Т.Комилов имзоси билан жавоб хати келди. 
Унда шундай дейилади:

Алишер Навоий

КеЛГУСИ СОНЛАРДА ЎқИНГ...

Кўзланган мақсадга 
эришилмоқда

Ўзбекистон касаба уюшмалари Фе-
дерацияси Ижроия қўмитасининг 
2022 йил 5 сентябрдаги ҳамда Ўзбе-
кистон касаба уюшмалари Федера-
циясининг қорақалпоғистон кен-
гаши ижроия қўмитасининг 2022 
йил 16 сентябрдаги қарорларига 
асосан жорий йилнинг 26 сентябри-
дан 31 октябригача Миллий монито-
ринг ўтказилмоқда.

– Тадбир давомида Оролбўйининг барча 
туманлари пахта далаларида теримчилар 
билан яқиндан суҳбат олиб борилиб, кўн-
гилли теримчиларга,  олис ҳудуддан келган 
ҳашарчиларга яратилган шарт-шароит, ис-
сиқ овқат, ичимлик суви билан таъминла-
ниш даражаси, теримчиларга иш ҳақилари 
вақтида тарқатилиши билан яқиндан тани-
шилди, – дейди ишчи гуруҳ аъзоси Бекпо-
лат Утепбергенов. – Жумладан, Нукус тума-

нига ташриф давомида  «Қырантаў» овул 
фуқаролар йиғинидаги «Медет» фермер хў-
жалиги пахта даласида теримчилар Онгар-
бай Каримбетов, Рано Таджимова, Дамехан 
Қалимбетова билан суҳбат ўтказилди. Фер-
мер даласида 60 нафар теримчи иштирок 
этмоқда. Терим пуллари вақтида берилаёт-
гани ҳамда теримчиларга барча шароитлар 
яратилгани қайд этилди. 

Шунингдек, «Қутанкул» маҳалла фуқаро-
лар йиғинидаги «Жайхун» фермер хўжалиги, 
«Дарсан» овул фуқаролар йиғинидаги «Дар-
сан агрокластер» масъулияти чекланган жа-
мияти, «Бақаншақли» овул фуқаролар йиғи-
нидаги «Самам Нукус» фермер хўжалиги 
далаларидаги ишлар ўрганилди. Монито-
ринг пайтида болалар меҳнати ва мажбурий 

меҳнат аниқланмади.
Суҳбатларда давлатимиз раҳбарининг 

ташаббуси билан сўнгги йилларда ижти-
моий меҳнат муносабатларини такомил-
лаштириш, мажбурий меҳнатнинг олдини 
олиш, унга йўл қўймаслик, фуқароларнинг 
ҳуқуқлари ва қонуний манфаатини ҳимоя 
қилиш йўналишларида амалга оширилаёт-
ган кенг кўламли ишлар, шунингдек, Ўзбе-
кистон Республикасида ратификация қилин-
ган Халқаро меҳнат ташкилотининг 29, 105, 
138, 182-сонли конвенцияларининг маз-
мун-моҳияти юзасидан тушунтириш ишлари 
олиб борилди. 

Мониторинг ишлари давом этмоқда.

Довуд еСеМУРАТОВ

Қорақалпоғистон
Республикаси

Наманган
вилояти Жараён

Меҳнат қадрланган жойда

Турмуш ўртоғи уста, 19 
ёшни қаршилаган ўғли 
эса қассобга шогирд туш-

ган, ҳунар ўрганмоқда. Онаи-
зор яхши ниятлар билан қиз-
ларини 6-болалар мусиқа ва 
санъат мактабининг рассом-
чилик тўгарагига олиб бориб 
тўғри йўл тутганидан хурсанд. 
Қизлари чизган суратлардан 
кўнгли равшан тортади.

Маҳалла ва касаба уюшма 
фаолларидан иборат ишчи 
гуруҳ аъзолари хонадон-
ма-хонадон юришганда Ой-
динойнинг аҳволидан ҳам 
бохабар бўлишди. Шу тариқа 
уни «Аёллар дафтари»га ки-
ритишди. Шундан сўнг Шаб-
намга эшитиш аппарати тақ-
дим этилди. Қиз чизган сурат-
лари билан Зулфия мукофоти 
учун танловнинг туман босқи-
чида  қатнашди. Опаси Лайло-
нинг эса «Қиш лоқ аёли» тад-
бирида расмлари кўргазмаси 
уюштирилди. 

Шундай қилиб, опа-син-
гил турли тадбирларда 
фаол иштирок эта бош-
лашди. Уларнинг шууридаги 
руҳий изтироблар, одамо-
вилик ўрнини ишонч, кела-
жакка умид туйғулари эгал-
лади. Матонат соҳибалари-
нинг суратлар кўргазмаси 
ташкил этилиши эса маҳо-
рат чўққиси сари қўйилган 
муҳим қадам бўлди.   

Ишчи гуруҳ аъзолари 
Ойдин Бозоровага «Имона 
Фахриддиновна» тикувчи-
лик кооперациясига аъзо бў-
лишни таклиф қилишди. На-
тижада чеварликка мойил-
лиги бўлган аёл уйда ўтириб, 
буюртма асосида тикиш 
юмушларини бажараётир. 
Ҳарна-да, топган-тутгани 
рўзғорига наф.

Шу маҳаллада яшовчи Гў-
зал Ашурова ногирон. Оёғи 
суяк емирилиши дардидан 
озор чекади. Айниқса, кун-
лар совуса, оғриқ кучаяди. 
Шу боис, бир йилда икки 
марта даволаниб чиқади. Ак-
сига олиб, эри ҳам касалманд. 
Буйрак етишмовчилиги таш-
хиси бўйича даволанади. Уч 
нафар фарзанди мактабда 
ўқийди.

Аёлнинг мураккаб ижти-

моий аҳволи унинг «Аёллар 
дафтари»га киритилишига 
асос бўлди. Давлат томони-
дан ажратилган 5 миллион  
360 минг сўм маблағ эвазига 
Қашқадарё вилоят шифохо-
насида даволаниб чиқди. Шу-
нингдек, уч нафар фарзан-
дига мактаб учун кийим-ке-
чак олиб берилди.

– Ўзим ҳам, отаси ҳам олий 
ўқув юртида ўқимаганмиз, 
– дейди Гўзал. – Аммо бо-
лаларимизнинг яхши билим 
олиши тарафдоримиз. Инсти-
тутда таҳсил олсин, деймиз. 
Давлат томонидан кўрсати-
лаётган ғамхўрликка жавобан 
улар сидқидилдан ишлашини, 
Ватанимизга нафи тегишини 
истаймиз...    

Навбатдаги қаҳрамонимиз 
– тўрт фарзанднинг онаси Со-
жида Келди ёрова. У ҳам иш-
сизлиги сабаб «Аёллар даф-
тари»нинг учинчи босқичида 
рўйхатга олинган.

  Аслида бу чевар аёл ўзи-
нинг эски тикув машинасида 
қўни-қўшнилари буюрт-
масини бажариб турарди. 
Ишчи гуруҳ кўмаги билан 
унга кредит ҳужжатлари 
расмийлаштирилиб, 15 мил-
лион 200 минг сўм маблағ 
ажратилди. Бу пулга Сожида 
замонавий тикув маши-
наси, дазмол ва  бошқа зарур 

жиҳозлар харид қилди. 
Иш қуролинг соз бўлса, 

машаққатинг оз бўлур, 
 дейишганидек, айни чоғда 
чевар аёлнинг мижозлари 
кўпайган.

– Бекорчидан худо безор, 
– дей ди тумандаги «Қамай» 
маҳалласида яшовчи Саида 
Бобоёрова. – Бир ҳовлида 
учта оила, 11 киши яшаймиз. 
Катталарнинг деярли барчаси 
ишсиз эди. «Аёллар дафтари» 
туфайли оиламизга 40 сотих 
ер майдони ажратилди. Кў-
кламда бу ерга полиз экин-
лари экдик, барчамиз бо-
риб, далада ишладик. Қо-
вун-тарвуз мўл бўлди. Сотдик, 
қариндош  ларга, қўни-қўшни-
ларга бердик. Хуллас, яхши 
даромад қилдик. Мана энди 
ўғлимизнинг тўйини қилмоқ-
чимиз...

Кўрдик, амин бўлдик, 
«Аёллар дафтари» шарофати 
билан кўпгина оилаларда 
ижобий ўзгаришлар бўй кўр-
сатмоқда. Муаммолар барта-
раф этиляпти.  Миллат онала-
рининг қадди ва қадри кўта-
риляпти. Демак, дафтарни 
таъсис этишдан кўзлан-
ган мақсадларга босқич-
ма-босқич эришиб борила-
ётир... 

Акмал АБДИеВ 
«ISHONCH»

Қашқадарё
вилояти

«Аёллар дафтари»ни варақлаганда...

қамаши тумани «қорасув» маҳалласида яшовчи Ойдин Бозорованинг уч на-
фар фарзанди бор. Тақдир бу аёлни кўпдан-кўп синовларга дучор қилди, катта 
қизи Лайло кар-соқов туғилди, боз устига, кичик қизи Шабнамнинг ҳам эши-
тиши паст эди. 

САЛБИЙ ҲОЛАТЛАР 
АНИҚЛАНМАДИ

2008 йилда ташкил этилган кор-
хонада бугунги кунда 790 нафар 
ишчи-ходим меҳнат қилмоқда. 

Технологик жиҳозлаш ишларига 30 
миллион долларга яқин маблағ ажра-
тилган бўлиб, ишлаб чиқарилаётган 
32 турдаги маҳсулотлар нафақат юр-
тимиз бозори ва «UzAuto Motors» ав-
томобилларини ёритиш чироқлари 
билан таъминламоқда, балки Бра-
зилия, Украина, Россия ва Қозоғис-
тон учун ҳам фаралар етказиб бер-
моқда. Янги йил арафасида навбат-
даги  лойиҳа ишга тушгач, корхонанинг 
экспорт гео графияси Франциянинг 
етакчи автомобилсозлик компания-
ларидан бири – «Peugeot» ҳисобига 
кенгаяди. Шу билан биргаликда, кў-
плаб иш ўринлари яратилади. Таъки-
дланишича, жорий йилнинг биринчи 
ярмида «UzChasys»нинг экспорт 
салоҳия  ти 4 миллион долларга етган.

– Ходимларимиз учун жаҳон 
стандартлари даражасида шароит 
яратишга ҳаракат қилаяпмиз. Иш 

уч сменада давом этади, – дейди 
«UzChasys»нинг сотув ва бизнесни ри-
вожлантириш бўлими бошлиғи Ан-
вар Ўринов. – Ишчиларга икки маҳал 
иссиқ овқат берилади. Ойлик маош-
ларига қўшимча равишда самара-
дорликка қараб рағбатлантириш ҳам 
йўлга қўйилган. Ҳар бир ходим ишга 
келганида меҳнат ва техника хавфсиз-
лиги бўйича ўқитилади, махсус кий-
имлар билан таъминланади. Шу боис 
корхонамизда ишлаш истагида бўлган 
фуқароларимиз кўп.

Корхона ишчи-ходимлари билан 
суҳбатлашар эканмиз, улар бу мас-
канда ишлаётганидан фахрланишини 
сездик. Корхона бош директори ўрин-
босари Содиқ Юнусовнинг айтишича, 
ишлаб чиқариш жараёнида ёшлар-
нинг изланиши ва заковати муносиб 
баҳоланади ва янгиликлар рағбатлан-
тирилади. Масалан, ўтган ойда ходим 
Зарифжон Тўрабоев корхона фаолия-
тига самарадорлик олиб келувчи ра-
ционализаторлик ишланмасини ҳи-

моя қилди. Гап шундаки, корхонада 
90 фоиз иш жараёни автоматлашти-
рилган. Фараларнинг ён томонларини 
ташкил этувчи қисмига бўёқлаш це-
хида ранг берилади. Автомат – авто-
мат-да, у ҳамма жойга бир хил «бориб 
келиши» ҳисобига бўёқларнинг исроф 
бўлиши кузатиларди. Зарифжоннинг 
лойиҳаси ушбу исрофгарчиликка чек 
қўйди ва авваллари 6 та маҳсулотга 
етган бўёқ эндиликда кўпроқ маҳсу-
лотга етадиган бўлди. Табиийки, ян-
гиликнинг ишлаб чиқариш жараёнига 
жорий этилиши натижасида маҳсулот 
таннархи тушди ва корхонанинг фой-
даси ошди. Шу боис Зарифбекка кор-
хона кўрадиган фойда ҳисобидан бир 
марталик мукофот пули – 30 миллион 
сўм тўлаб берилди. 

«Ўзсаноатқурилишбанк» «Uz-
Chasys»нинг доимий ҳамкорига ай-
ланган. Хусусан, шу йилнинг ўтган 
даври мобайнида 6 маротаба, жами 
6 млн. 550 минг евродан зиёд кор-
хона айланма маблағларини тўлди-
риш учун кредитлар ажратди. Кор-
хона эса янги-янги лойиҳалар орқали 
ўз йўналишини кенгайтириш ҳарака-
тида. 

– Ходимлар учун барча имтиёз 
ва қулайликлар, шу билан бирга, 
меҳнат қонунчилиги тартиби жамоа 
шартномасида ўз аксини топган, – 
дейди «UzChasys» корхонаси касаба 

уюшма қўмитаси раиси Абдураҳмон 
Маҳмудов. – 2022 йил давомида 22 
нафар ишчига сиҳатгоҳларга йўл-
ланмалар берилди. Меҳр-оқибатни 
қарангки, аксарият ёшлар санато-
рийларга ўз отаси ёки онасини юбо-
ришди. Ўқув йили бошида фарзанди 
биринчи синф  га чиқаётган 29 нафар 
ходимларнинг болаларига ўқув қу-
роллари жамланмасини туҳфа этдик. 
Ҳар бир иш ўрни инсоннинг соғ-
лиғига хавфсизлиги бўйича шаҳо-
датланган. Ишчиларимизга мунтазам 
сут-қатиқ маҳсулотлари, хасталаниб 
даволанганида ёки операция жара-
ёнини бош дан кечирганида энг кам 
иш ҳақининг 20 баробаригача мод-
дий ёрдам кўрсатилади.

Биз кўпинча хориждаги корхона-
лар фаолияти билан танишганда гу-
воҳи бўладиганимиз бундай ижобий 
ҳолатларнинг юртимиздаги корхона-
ларда ҳам оддий ҳолга айланаётга-
нини кўриб, тўғриси, ислоҳотлар са-
мараси дея хурсанд бўлдик. Ишлаб 
чиқариш ютуқлари ўз йўлига, аммо 
қилаётган янгилиги учун ёшларнинг 
иқтидори муносиб баҳоланаётгани 
бу масканда нафақат соғлом муҳит 
барқарорлигидан, балки аввало инсон 
омили муҳимлигидан дарак беради.

Зебо НАМОЗОВА
«ISHONCH»

Шундай корхоналар борки, сифатли маҳсулоти орқали нафақат 
бозорда ўз ўрнини топади, балки ходимлар учун қулай меҳнат 
шароити яратишнинг уддасидан чиқади ҳам. Наманган шаҳри-
даги енгил турдаги автомобиллар учун ёритиш чироқлари ишлаб 
чиқарувчи «UzChasys» Ўзбекистон-Корея қўшма корхонасини ана 
шундайлар сафига қўйиш мумкин.

«Ishonch» ва «Ishonch-До-
верие» газеталари ижодий 
жамоасининг фарғоналик 
газетхонлар билан учра-
шуви қизғин фикр ва му-
лоҳазаларга бой бўлди. 

Фарғона ихтисослашти-
рилган санъат мактабида 
ташкил этилган тадбирда 

муштарийлар томонидан газета-
нинг фаолияти эътироф этилиб, 
нашрнинг мазмун-мундарижа-
сини янада бойитиш борасидаги 
таклифлар ўртага ташланди. 

– Севимли нашримиз ҳисоб-
ланган «Ishonch»да кейинги 
вақтда «мих» мақолаларнинг 
сони кескин ошди, – дейди Таъ-
лим ва фан ходимлари касаба 
уюшмаси Данғара тумани кен-
гаши раиси Мирзажон Қурбо-
нов. – Шунингдек, газета саҳи-
фаларида тараққиётга тўғаноқ 
бўлаётган омиллар, ён-атрофи-
миздаги ижтимоий муаммолар 
дадил кўтарилиб чиқилмоқда. 
Газетада танқидий, таҳлилий, 
мушоҳадага чорловчи мақола-
ларнинг кўпайиб бораётгани 
эса муштарийларнинг нашрга 
бўлган ишончини янада ошир-
моқда.

– «Ishonch» газетасида чоп 
этилаётган ранг-баранг мавзу-
даги мақолалар муштарийларни 
бефарқ қолдираётгани йўқ, – 
 дейди Олтиариқ тумани 4-уму-
мий ўрта таълим мактаби ўқитув-
чиси Мунаввархон Раҳимберди-
ева. – Ҳамкасбларимиз билан 
ўзаро суҳбатларда «Ishonch»да 
чоп этилган мақолаларни муҳо-
кама қиламиз. Чунки газетанинг 
ҳар бир сонида бизни қизиқти-
радиган мақолалар кўп бўлади. 

– Шахсан ўзим ва инсти-

тут жамоаси «Ishonch» газе-
тасининг ҳеч бир сонини қол-
дирмасдан ўқиймиз, – дейди 
Фарғона политехника инсти-
тути касаба уюшма қўмитаси 
раиси Бахтиёр Дадажонов. – 
Унинг ҳар бир сонида, албатта, 
долзарб мавзу кўтарилади. Ай-
ниқса, газета саҳифаларида бе-
рилаётган «Касаба уюшмалари 
аралашгач», «Жавобини кута-
ётган саволлар», «Оғриқ тиш-
лар», «Ishonch» саволи» каби 
рукнлар остида берилаётган 

мавзуларни қолдирмасдан му-
толаа қиламан. Қолаверса, бу 
каби мақолалар кўпчиликда 
қизиқиш уйғотмоқда. Мушта-
рий сифатида айтишим мум-
кинки, бугун «Ishonch» респу-
бликамиздаги етакчи нашрлар-
дан бирига айланди.

– Газета бугун замон билан 
ҳамнафас равишда одимлаб бор-
моқда, – дейди Риштон тумани 
тиббиёт бирлашмаси касаба 
уюшма қўмитаси раиси Моҳира-
хон Туйгунова. – Бунга газетанинг 

электрон вариантининг йўлга 
қўйилганини мисол қилиб кўрса-
тиш мумкин. Айни шу жиҳат ҳам 
газетанинг янада оммалашишига, 
ўқувчиларининг сони кўпайишига 
хизмат қилмоқда, десам адашма-
ган бўламан. 

Учрашув давомида ўтказил-
ган викторина саволларига тез 
ва тўғри жавоб берган фаол 
муштарийлар таҳририятнинг 
эсдалик совғалари билан тақ-
дирландилар. 

Ўз мухбиримиз

Фарғона
вилояти

Учрашув

Муштарийлар эътирофи:

«Ishonch» 
ишончимизни оқламоқда»

Миллий мониторинг

Ҳар бир давлатда иқтисодий ўсиш 
суръатларига кўра, инфляциянинг ўз 
меъёрлари бўлиб, бу кўрсатгичдан 
сезиларли даражада ошиши миллий 
валютанинг қадрсизланишига олиб 
келади. 
Биз Олий Мажлис Қонунчилик пала-
таси депутати, иқтисодиёт фан-
лари доктори, профессор Нодир 
 ЖУМАЕВ билан инфляция, иқтисодий 
ривожланиш ва инқирозлар ҳақида 
суҳбатлашдик. 

– 2-6 фоизлик инфляция мамлакатнинг иқтисо-
дий ўсишига таъсир қилмайди, дейишади. Илғор 
давлатларда 2 фоизлик инфляция  одатий ҳол. Ри-
вожланаётган, бозор иқтисодиёти шаклланаётган 
мамлакатлар учун 6 фоизлик инфляция ҳам норма 
ҳисобланади. Давлат статистика қўмитаси  маълу-
мотларига қараганда, жорий йил июлида Ўзбекис-
тонда инфляция 12,3 фоизни ташкил этган. Бу бел-
гиланган меъёрдан юқори эмасми?

– Ҳозир бутун дунёда инфляция кучайиб бормоқда. 
Унинг юзага келиши сабаблари иккита. Биринчиси – мо-
нетар инфляция. Бунга пул массасининг керагидан ортиқ 
тўпланиши сабаб бўлади. Иккинчиси – номонетар инфля-
ция. Унда бирламчи товарлар нархлари ошади, натижада 
ҳатто пул массаси бир маромда бўлса ҳам, барча товар-
лар қимматлашади. Масалан, энергетика ва ёқилғи-ёнилғи 
маҳсулотларини олайлик. Уларнинг нархи барча товарлар 
таннархига таъсир қилади. Дейлик, инфляцион кутилма-
ларнинг асосий омиллари сифатида бензиннинг қиммат-
лашиши транспорт харажатлари, асосий озиқ-овқат маҳ-
сулотлари ва импорт товарлари баҳоси ошишига олиб ке-
лиши мумкин.

Бундан 12,3 фоизлик кўрсаткич дунё ҳамжамиятининг 
узвий қисми бўлган Ўзбекистонга жаҳон иқтисодиётининг 
таъсири оқибатидир, деган хулоса чиқариш мумкин. Аммо 
мамлакатимиз иқтисодиёти барқарор ўсиш кўрсаткичла-
рини сақлаб қолаётгани турли хавотирларни ортга суради.

Марказий банк маълумотига кўра, 2021 йилда озиқ-
овқат, энергетика ва ёқилғи-ёнилғи нархларидаги ўсиш 
глобал инфляцион жараёнлар тезлашишига олиб келди. 
Дастлаб вақтинчалик деб эътироф этилган инфляцион жа-
раёнлар йил охирида ноаниқликлар ва пандемик хатарлар 
фонида нархларга узоқроқ муддат давомида босим ўтка-
зиши мумкинлиги кўзга ташланди. 

Бултур асосий савдо ҳамкорларимиз валюталарида 
(Туркиядан ташқари) юқори даражадаги тебранишлар ку-
затилмаган бўлса-да, улардаги инфляцион жараёнлар кес-
кин тус олди. Натижада сўмнинг алмашув курси девальва-
цияси 3,4 фоизни, яъни сўнгги 
уч йилликда энг паст кўрсат-
кични ташкил этди. Йил даво-
мида мамлакатимизга экспорт-
дан тушумлар ва трансчегара-
вий пул ўтказмаларининг мос 
равишда 34 фоиздан ошиши 
ички валюта бозорида валюта 
таклифини қўллаб-қувватловчи 
омилга айланиб, бозордаги уму-
мий таклиф ҳажми 1,6 баробар 
ортишига олиб келди. 

Соҳа олимлари ва технократ-
лар иккига бўлинди. Биринчи 
тоифадагилар инфляцияни па-
сайтириш учун фоиз ставкаси-
дан фойдаланишни ёқлаб, мар-
казий банклар фоиз ставкасини 
ошириши даркорлигини таъ-
кидлашади. Иккинчи тоифада-
гилар айни ҳолатда фоиз став-
каси ёрдам бермайди, тузилмавий муаммоларни бартараф 
этиш зарур, деган фикрни илгари суришади. Уларнинг уқти-
ришича, фоиз ставкани ўзгартирмаслик, айрим ҳолларда 
ҳатто тушириш лозим, бу эса инвестицион муҳитни яхши-
лайди, пировардида ялпи ички маҳсулот (ЯИМ) ҳам ошади. 

Ривожланган мамлакатлар тажрибаси инфляция баъзан 
меъёр даражасидаги пул массаси мавжуд бўлганда ҳам рўй 

бериши мумкинлигини кўрсатмоқда. Жаҳон иқтисодиёти 
ва сиёсатидаги салбий вазиятлар туфайли  ҳозирги замон 
инфляцияси товарлар ва хизматлар баҳоларининг мунта-
зам ўсиши оқибатида пулнинг харид қобилияти пасайиши 
билан бир қаторда, ишлаб чиқаришдаги номутаносиблик-
лар, пул муомаласи, молия ҳамда кредитга боғлиқ салбий 
ҳолатлар билан ҳам таснифланади.

Дунёнинг энг тараққий этган иқтисодиётига назар 
ташласак, 2020 йилда инфляция даражаси 2 фоиздан ош-
маган, 2022 йил июнь-июль ойларида эса мос равишда 9,1 
ва 8,5 фоизни ташкил этган. АҚШда инфляция кучайишига 
асосан Россия – Украина можаросини сабаб қилиб кўрса-
тишса-да, бу мамлакат иқтисодиётида пандемия таъсирини 
юмшатиш ва иқтисодиётда ялпи талабни тиклаш мақсадида 
фискал кенгайиш кучайгани ҳамда Федерал захира тизими 
томонидан катта миқдорда пул эмиссия бўлганини ҳам ай-
тиб ўтиш жоиз.

– Юртимизда инфляция даражасини пасайтириш, 
шу тариқа макроиқтисодий барқарорликка эри-
шиш ва қулай тадбиркорлик муҳитини яратиш бо-
расида қандай ишлар амалга ошириляпти?

– Аввало, 2023 йилда инфляция кўрсаткичи 5 фоиз бў-
лишини таъминлаш бўйича муҳим ҳуқуқий ҳужжат қа-
бул қилинди. Унда макроиқтисодий барқарорликни таъ-
минлаш учун иқтисодиётни тартибга солишнинг бозор 

механизмлари ва инструментларини 
қўллашни кенгайтириш, шунингдек, 
пул-кредит сиёсати самарадорлигини 
тубдан ошириш вазифалари белгилаб 
берилди. 

Бугунги кунда тадбиркорлик субъ-
ектларининг келгуси 12 ой учун инфля-
цион кутилмалари 15-16 фоиз атрофида 
 шаклланмоқда. Жорий инфляция дара-
жасининг ўсиши асосан дунёда озиқ-
овқат маҳсулотлари, энергия ресурслари 
ва хомашёлар нархи ошиб бориши таъ-
сирида юзага келяпти. Жумладан, жорий 
йилнинг июль ойида диёримизда озиқ-
овқат маҳсулотлари нархининг йиллик 
ўсиши 16,3 фоизга тенглашиб, умумий 
инфляция даражасига таъсири юқори 
бўлди. 2018 йил бошида 19,8 фоиз бўл-
ган инфляция даражаси ўтган йил яку-
нида 10 фоизгача пасайди. Шу даврда 

корхоналар томонидан амалга оширилган инвестициялар 
ҳажми қарийб икки баробарга ошиб, 37,9 трлн. сўмдан 71,3 
трлн. сўмга етди. 

Келгусида инфляцияни пасайтириш ва мамлакатда қу-
лай инвестициявий муҳитни таъминлашга қаратилган му-
возанатлашган пул-кредит сиёсатини юритиш Марказий 
банкнинг асосий мақсадларидан биридир. 

– Давлатнинг иқтисодий салоҳияти ЯИМ ҳажми 
билан ўлчанади. Бултур бизда у 734,6 трлн. сўмни, 
АҚШ валютасида 69,23 млрд. долларни ташкил 
этди. Жон бошига тақсимлаганда, 1983 долларгача 
кўтарилди. Бу ўсиш мамлакатда кўпроқ маҳсулот 
ишлаб чиқарилганини ва кўпроқ хизматлар кўрса-
тилганини англатади. Ўз навбатида, давлат бюдже-
тига солиқ тушумларини кўпайтиради. Ушбу омил 
мамлакат иқтисодиётида қандай намоён бўлди? 
Тўғрироғи, ЯИМ ҳажми кўпайса-да, товар ва хиз-
матлар нархи ошишда давом этмоқда. Буни қандай 
тушунса бўлади?

– Эътибор берган бўлсангиз, мам-
лакатимиз иқтисодиётида ўсиш куза-
тиляпти. Жумладан, ЯИМ 2017 йилда 
5,3 фоизга, 2018 йилда 5,1 фоизга, 2019 
йилда 5,5 фоизга, 2020 йилда 1,6 фо-
изга, 2021 йилда 7,4 фоизга ошди. Бу 
йил эса иқтисодий ўсиш суръати 5,9 
фоизни ташкил этиб, ЯИМ ҳажми қа-
рийб 840 трлн. сўмга етиши кутил-
моқда. Халқаро валюта жамғармаси, 
Жаҳон банки, Осиё тараққиёт банки 
прогнозлари 2021 йил учун 4-5 фоиз 
атрофида эди, лекин Осиё тараққиёт 
банки ноябрь ойи ниҳоясида  прог-
нозларини янгилади.

ЯИМ ўсиши натижасида маҳсу-
лот ва хизматлар ишлаб чиқарилиши 
кўпайди, янги иш ўринлари очилиб, 
кўпроқ маош бериш имкониятлари 
кенгайди, малакали кадрларга эҳтиёж 
кучайди. Лекин иқтисодиёт ўсиши баробарида нарх-на-
волар ошиши ҳам кузатилса, буни ижобий ҳолат деб бўл-
майди. Шундай эса-да, ЯИМнинг ўсиши ишсизлик кўпайи-
шидан, аҳоли даромадлари пасайишидан афзалроқ ҳисоб-
ланади. 

Жорий йилнинг январь-июнь ойлари ҳолатига кўра, 
рес публикамиз аҳолисининг умумий даромадлари ўтган 
йилгига нисбатан 22,5 фоизга ўсиб, 282,6 трлн. сўмга етди. 
Шундан 70,3 фоизи бирламчи, 29,7 фоизи трансферт (хори-
жий валюта)лардан олинган даромадлардир. 2021 йилнинг 
мос даврига солиштирганда, аҳолининг умумий даромад-
лари таркибидаги бирламчи даромадлар ҳиссаси 74,6 фо-
издан 70,3 фоизга камайган бўлса, трансфертлардан олин-
ган даромадлар ҳиссаси 25,4 фоиздан 29,7 фоизгача ўсди.

Энди бевосита саволингизга қайтайлик. 2022 йилнинг 
биринчи ярмида жаҳон иқтисодиётида ва ички иқтисоди-
ётда кузатилган ҳолат эътиборга олинса, макроиқтисодий 
ривожланишнинг ҳеч бир сценарийсида кутилмаган воқеа-
лар (жаҳон сиёсатидаги давлатлараро низоли жараёнлар) 
ўз-ўзидан ички ва ташқи бозор нархларига таъсир қилади. 

Қолаверса, бугунги геосиёсий вазият туфайли вужудга кел-
ган кескин шок ва ноаниқликлар ҳам ўз асоратини қолди-
ради. Бинобарин, Ўзбекистон иқтисодиётига салбий ташқи 
шоклар таъсир кўрсатмоқда.

Мавжуд вазият тақозоси билан йил охирига қадар 
«нисбатан қатъий» пул-кредит шароитлари сақлаб қоли-
нади. Бундан мақсад миллий валютадаги активларнинг 
нисбий устунлигини таъминлаб бориш ва монетар омил-
ларнинг нархларга таъсири минимал даражада бўлишига 
эришишдир.

– Сўнгги йилларда миллий иқтисодиётимизни изчил 
ривожлантириш юзасидан кенг кўламли чора-тад-
бирлар кўрилмоқда. Чунончи, 2022-2026 йилларга 
мўлжалланган Тараққиёт стратегиясида шу даврда 
ЯИМни аҳоли жон бошига 1,6 баробарга ошириш, 
2030 йилга бориб эса, аҳоли жон бошига тўғри ке-
ладиган даромадни 4 минг АҚШ долларига етказиш 
ҳамда даромади ўртачадан юқори бўлган давлатлар 
сафидан ўрин олишга замин яратиш белгиланган. Бу-
нинг учун бизда имкониятлар етарлими?

– Ушбу йўналишдаги эзгу мақсадларга эришиш йўлида 
макроиқтисодий барқарорликни таъминлаш ва йиллик ин-
фляция даражасини 2023 йилгача босқичма-босқич 5 фо-
изгача пасайтириш, давлат бюджети тақчиллигини қисқар-
тириш ва 2023 йилдан ялпи ички маҳсулотга нисбатан 
унинг 3 фоиздан ошиб кетмаслигини таъминлаш, ҳар бир 
туман бюджетининг камида 5 фоизини «Фуқаролар бюд-
жети»  дастури доирасида аҳоли таклифларига биноан энг 
долзарб муаммоларни ҳал этишга сарфлашни ташкил-
лаштириш, давлат қарзини бошқаришда йилига янги жалб 
қилинган ташқи қарз миқдори 4,5 миллиард АҚШ доллари-
дан ошиб кетмаслигига эришиш керак. 

Тараққиёт стратегиясида кўзда тутилган даражага 
чиқиш учун Ўзбекистоннинг имкониятлари катта. Ҳозир 
улардан самарали фойдаланиш режалари  тузилмоқда. 
Мамлакатимиз оқилона ташқи сиёсат олиб бораётгани 
сабабли халқаро майдонда ҳам ўз нуфузига эга. Мин-
тақадаги  давлатлар билан яқин қўшничилик алоқалари 
мустаҳкамланиши ва ўзаро манфаатли ҳамкорликнинг 
йўлга қўйилиши юртимиз салоҳиятини янада кучайти-

ради. Икки давлат ҳудудини ке-
сиб ўтиб, йирик сув ҳавзаларига 
чиқиш эса туризм ва логистик 
хизматлар кўрсатиш соҳасини 
ривожлантиришда ўта муҳим 
саналади. Мазкур соҳалардаги 
ютуқлар экспортни ҳар қачон-
гидан ривожлантириб, банд-
лик масаласини ҳал этиш им-
кониятларини кенгайтиради. Бу 
мақсадлар амалга ошиши учун 
минтақада тинчлик ҳукмрон бў-
лиши керак. Ўзбекис тон унинг 
биринчи шарти сифатида ин-
фратузилма объектларини ри-
вожлантиришга, хусусан, транс-
порт коридорини кенгайтиришга 
алоҳида урғу бермоқда. Негаки, 
тинчлик барқарор жойда ривож-
ланиш бўлади.

Бундан ташқари, тайёр маҳсулот ишлаб чиқариш, хо-
машёни чуқур қайта ишлаш тармоғини ривожлантириш 
халқимизнинг турмуш даражаси ошишида ҳамда миллий 
иқтисодиётимиз равнақ топишида муҳим аҳамият касб 
этади. Масалан, пахта ва мисни қайта ишлаш натижасида 
40-50 баравар кўпроқ фойда кўриш мумкин. 

Мамлакатимиздаги энг катта ислоҳотлардан бири таъ-
лим соҳасида ўтказилмоқда. Бу – бежиз эмас. Илғор дав-
латлар тажрибасига назар ташласак, таълимнинг тўлиқ цик-
лига киритилган инвестиция, яъни бола 3 ёшдан 22 ёшгача 
бўлган даврда унинг таълим-тарбиясига сарфланган сар-
моя келгусида 15-17 ҳисса кўп наф келтириши аён бўлади. 

Биз юқорида тилга олинган имкониятлардан тўғри фой-
далансак, уларни янада ривожлантириш учун оқилона 
 сиёсат юритсак, Ўзбекистон Тараққиёт  стратегиясида бел-
гиланган муддатларда даромади ўртачадан юқори давлат-
лар сирасига кириши мумкин.    

«ISHONCH» мухбири 
Умида ХУДОЙБеРГАНОВА 

суҳбатлашди

ИНФЛЯЦИЯ, ИҚТИСОДИЙ
 РИВОЖЛАНИШ

 ВА ИНҚИРОЗЛАР 
ёхуд Ўзбекистон 

даромади  
ўртачадан юқори 

давлатлар қаторига 
кира оладими?

Суҳбат

Оғриқ тишлар

Бешариқ туманининг чекка ҳудуди 
бўлган Деҳқонтўда қишлоғи аҳлини 
30 йилдан буён рўзғор учун энг ке-
ракли бўлган ичимлик сув муаммоси 
қийнаб келмоқда. Айниқса, минг на-
фарга яқин аҳоли яшайдиган Деҳқон-
обод кўчасидагилар учун ичимлик 
 сувни ташиб келтириш ҳақиқий азоб-
 га айланган. 

Аҳоли канал ёқасидаги битта-ю битта 
полиэтилен қувурдан эрталаб ва кечга 
яқин келадиган сувга навбатда тури-

шади. Улар бу муаммога ечим излаб, кўплаб 
жойларга мурожаат қилишган. Лекин... 

Деҳқонтўданинг Деҳқонобод кўчасида бў-
либ, қишлоқ одамларининг дарду ташвиши, 
ҳасратларига қулоқ тутдик. 

– Қишлоғимизга одамлар 1989 йилдан кў-
чиб кела бошлаган, – дейди қишлоқ фаоли На-
зирали Эргашев. – Ўшандан бери сувни ташиб 
ичамиз. Айниқса, қишли-қировли кунларда сув 
ташиб келтириш ниҳоятда азоб. Кўп жойларга 
мурожаат қилдик. Лекин мутасаддилардан ар-
зигулик жавоб олганимиз йўқ. Тўғриси, энди 
кимга мурожаат қилишга ҳам ҳайронмиз. 

– Келин бўлиб тушганимга 22 йил бўлди, 

– дейди Мамлакатхон Усмонова. – Ўшандан 
бери асосий ташвишимиз – сув. Баъзан нав-
бат кутиб, 2 соатгача вақт йўқотамиз. Энг 
ёмони, чироқ бўлмаган вақтда сув келмайди. 
Бундай пайтларда сувни 3-4 километр узоқ-
ликдаги қўшни қишлоқдан ташиб келамиз. 

– Олис масофадан қийналиб, сув таший-
миз. «Башня»нинг мотори куйса, пул йиға-
миз. Камига «Водаканал»дан ке-
либ, киши бошига 5 минг сўм-
дан пул йиғишади, – дейди 
Қаҳрамон Турсунқулов. 
– Югур-югурдан чар-
чадик. Айт сам ишон-
майсиз, биз ҳаммом 
деган сўзни луға-
тимиздан чиқариб 
ташлаганмиз, сув 
йўқлигидан болала-
римизни ойда бир 
марта чўмилтира-
миз. Ахир бу ердаги-
лар ҳам ислоҳотлардан 
баҳра олишни, мушкул-
лари осон бўлишини ис-
ташади. Масъуллардан илти-
мосимиз, ҳеч бўлмаса, кўчамиз-
нинг бошигача сув тортиб беришсин. 
Қолган ишларни маҳалла-кўй билан ҳам-

жиҳатликда амаллаймиз. 
– Cув қувури 2 метр паст-

ликка жойлашган. Унча-мунча 
одам бу ерга тушишга қий-
налади. Айниқса, ёмғирли 
кунларда сирпанчиқ 
бўлади. Ўтган йили 
ёмғирда турмуш ўр-

т о ғ и м н и н г 
о ё ғ и 

тойиб кетиб, қўли синди, – дея 
қўшимча қилади Назирали Эрга-

шев. 
Одамларнинг куйинганича бор. Ахир улар 

30 йилдан бери сув муаммоси билан яшаб 
келмоқда-да! Мутасаддилар эса бунчалар бе-
парво бўлмаса?..

Жамшид ЭРГАШеВ
«ISHONCH» 

Фарғона
вилояти «ДАРДИМИЗНИ КИМГА АЙТАМИЗ?»

деҳқонтўдаликлар 30 йиллик муаммога ечим тополмаяпти

Жорий йилнинг январь- 
июнь ойлари ҳолатига 
кўра, республикамиз аҳоли-
сининг умумий даромад-
лари ўтган йилгига нисба-
тан 22,5 фоизга ўсиб, 282,6 
трлн. сўмга етди. Шундан 
70,3 фоизи бирламчи, 29,7 
фоизи трансферт (хориЖий 
валюта)лардан олинган да-
ромадлардир. 2021 йилнинг 
мос даврига солиШтир-
ганда, аҳолининг умумий 
даромадлари таркиби-
даги бирламчи даромад-
лар ҳиссаси 74,6 фоиздан 
70,3 фоизга камайган бўлса, 
трансфертлардан олинган 
даромадлар ҳиссаси 25,4 
фоиздан 29,7 фоизгача ўсди.

дунёнинг энг тараққий этган 
иқтисодиётига назар таШла-
сак, 2020 йилда инфляция 
дараЖаси 2 фоиздан оШма-
ган, 2022 йил июнь- июль ой-
ларида эса мос равиШда 9,1 
ва 8,5 фоизни таШкил этган. 
ақШда инфляция кучайи-
Шига асосан россия – укра-
ина моЖаросини сабаб 
қилиб кўрсатиШса-да, бу 
мамлакат иқтисодиётида 
пандемия таъсирини юмШа-
тиШ ва иқтисодиётда ялпи 
талабни тиклаШ мақсадида 
фискал кенгайиШ кучайгани 
ҳамда федерал захира ти-
зими томонидан катта миқ-
дорда пул эмиссия бўлга-
нини ҳам айтиб ўтиШ Жоиз.

 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Бош муҳаррир
Ҳусан ЭРМАТоВ

(Бош муҳаррирнинг  

(Масъул котиб – «Ishonch»),                                                                         

Босишга топшириш вақти – 20:30
Топширилди – 20:50

Баҳоси келишилган нархда

Навбатчи муҳаррир:
З. Рихсиев

Мусаҳҳиҳлар:
Д. Худойберганова,

Д.Равшанова

Саҳифаловчи:
Ҳ. Абдужалилов

MУАССИС:

Ҳудудлардаги 
мухбирлар:

Андижон вилояти – (+998-99) 889-90-23

Бухоро вилояти – (+998-91) 406-43-24

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

қашқадарё вилояти – (+998-99) 889-90-27

«Sharq» нашриёт-матбаа 
акциядорлик компанияси 

босмахонасида чоп  этилди. 
Корхона манзили: 

Буюк Турон кўчаси, 41-уй.

КЎЗГУ: Муваффақият айни вақтда масъулият ҳам юклайди

Нафосат қишлоқдаги мактабни 
аъло баҳоларга битиргач, Воб-
кент туманидаги саноат ва транс-

порт касб-ҳунар коллежида таҳсил ола 
бошлади. Ўша кезлар «Юрт келажаги», 
«Йил сардори» танловларининг ту-
ман босқичи ғолиби бўлди, кейинча-
лик «Баркамол авлод» болалар марка-
зининг «Бадиий нафосат билимдони» 
кўрик-танловида «Ёш журналист ва 
нотиқ» йўналиши бўйича республика 
босқичида 1-ўринни эгаллади. Ҳозир-
гача унинг «Умрим баҳори», «Ватан 
мадҳи», «Менинг бахтим» номли шеъ-
рий тўпламлари чоп этилди, йигир-
мадан зиёд илмий мақоласи хорижий 
газеталарда босилиб, ижтимоий тар-
моқларда ёритилди. 

– Мактабимиз анча олисда жой-
лашганди. Дарсдан чарчаб келгач, 

апил-тапил овқатланиб, ҳамма бо-
лалар қатори яйловда мол боқишга 
ошиқардим, – дейди Нафосат. – Шеър 
ёзишга қизиққаним боис табиат қўй-
нида илҳомим жўшарди. Адабиётга 
иштиёқманд икки опам билан гу-
рунглар ҳам менга завқ бағишларди. 
Ота-онам қизиқишимни пайқаб, ҳар 
куни икки соат вақтим йўлда ўтса-да, 
«Баркамол авлод» марказига қатна-
шимга рози бўлишди. Шу тариқа ҳам 
руҳий, ҳам моддий жиҳатдан астой-
дил қўллаб-қувватландим. Бир йил 
«Журналистика ва нотиқлик» тўгара-
гига қатнаб, ушбу касб этикасини ва 
сухандонлик сир-асрорларини ан-
ча-мунча ўрганиб олдим. Вилоят те-
левидениесида амалиёт ўташим эса 
журналистикага кириб келишимга 
туртки бўлди. Аслида олий ўқув юр-

тига ўқишга кириш мақсадида репе-
титорга қатнаётган чоғим она тили ва 
адабиёт ўқитувчиси бўлишга аҳд қил-
гандим. Лекин устозим Роҳила Ота-
ева «Сенинг журналистикага иқтидо-
ринг бор, балки шу касбни эгаллашга 
ҳаракат қиларсан...» деди. Мен усто-
зимнинг йўриғига юрдим. Ота-онам 
эса аввалига Тошкентга келишимга 
қаршилик қилишди «Қиз боласан, 
кўз олдимизда ўқиганинг маъқул», 
деб туриб олишди. Кейинчалик усто-
зимнинг менга ишончи уларда ҳам 
ишонч уйғотди шекилли, пойтахтда 
ўқишимга рози бўлишди. Шу тариқа 
Журналистика ва оммавий коммуни-
кациялар университетига шартнома 
асосида ўқишга кирдим. 

Ўша кезлари янги университетнинг 
ётоқхонаси йўқ эди. Отаси билан икки 
кун машина ичида тунагани Нафосат-
нинг эсидан ҳеч чиқмайди. Ниҳоят, 
университет яқинидан бир квартира 
топилди. Унинг эгаси кекса онахон бў-
либ, 4 нафар талаба қиз яшар экан. 
Энди уларнинг сафига Нафосат ҳам 
қўшилди. Отаси бироз хотиржам тор-
тиб, қишлоққа қайтди. Нафосат у би-
лан хайрлашар экан, бўғзига нимадир 
тиқилгандек бўлди ва шу лаҳзаларда 
ўзи мустақил ҳаёт остонасида турга-
нини ҳис этди. 

Ота-боболаримиз «Мусофир бўл-
магунча, мусулмон бўлмайсан», деб 

жуда тўғри айтишган экан. Буни Нафо-
сат ижара уйда яшаш-у шартнома асо-
сида ўқиш асноси чуқур  англаб етди. 
Устози Роҳила Отаеванинг ишончи 
ҳамда келгусида эришажак ютуқла-
ридан ота-онасининг қувониши уни 
ҳамиша дадилликка ундарди. Инчу-
нин, гоҳида моддий қийинчиликлар-
дан, гоҳида соғинч азобларидан изти-
роб чекса-да, ҳаммасига чидади. Эзгу 
мақсади йўлида кўп тўсиқларга дуч 
келса-да, ҳеч қачон ортга чекинмади. 
Ўқишдан ва изланишдан, олган би-
лимларини  мустаҳкамлашдан чарча-
мади. Шунинг баробарида ишлашга 
аҳд қилди. Аввалига университетда 
етакчи вазифасини бажарди, кейин-
чалик Халқаро пресс-клубда фаолият 
юрита  бошлади. 

Бемалол айтиш мумкинки, 2021 
йил Нафосат учун омадли келди. 
Жумладан, январь ойида давлатимиз 
раҳбари билан учрашувда юнусобод-
лик фаол ёшлар номидан сўзга чиқди 
ва медиа саводхонлик академиясини 
очиш бўйича топшириқ олди. Орадан 
ҳеч қанча ўтмай, кўпчиликнинг ёр-
дами билан Самарқандда ўша акаде-
мия иш бошлади. 

Албатта, серғайрат ва тиниб-тинчи-
мас Нафосат Давлатованинг меҳнат-
лари ва эришаётган ютуқлари муносиб 
рағбатлантириб келинмоқда. Масалан, 
у Мустақиллигимизнинг 30 йиллиги 

арафасида «Меҳр-саховат» кўкрак ни-
шони билан тақдирланди. Жорий йил-
нинг 5 мартида эса Зулфия номидаги 
давлат мукофотига лойиқ кўрилди. 
Президентимиз унга ушбу медални 
топширар экан, «Нафосатни бутун 
 республика танийди. Сенга омад! «Зул-
фия» мукофоти сен учун охирги марра 
бўлиб қолмасин, мен сенга ишонман!» 
деди. 

Албатта, бу ёш қизга билдирилган 
юксак ишончдир. Айни чоғда, унинг 
зиммасига катта масъулият юклаши 
ҳам табиийдир. Шунинг учун ҳам На-
фосат келажакда амалга ошириши 
зарур бўлган хайрли ишлар режа-
сини тузиб олган. Ўз саъй-ҳаракат-
лари ва муваффақиятлари билан чекка 
 қишлоқлардаги қизларга инсон астой-
дил интилса, ҳамма нарсага эришиши 
мумкинлигини намоён этиб келмоқда. 
Барча ёшларни эзгу аҳду паймонида 
собит туришга, ҳеч қачон ортга қайт-
масликка ундамоқда. Зеро, унинг ши-
ори ҳам қатъий: «Инсон ютқазганида 
эмас, воз кечганида енгилган ҳисобла-
нади».

Насиб этса, Нафосат Давлатова етук 
журналист бўлиб етишади ва  кўплаб 
шогирдларга устозлик қилишдек  бахтга 
ҳам муяссар бўлади. 

Азиза ИБРОҲИМОВА, 
ЎзЖокУ талабаси

Иқтидорли ёшлар 

Бу йил Зулфия номидаги давлат мукофоти билан тақдирланган-
лар орасида бухоролик Нафосат Давлатова ҳам бор. Унинг бундай 
нуфузли мукофотга сазовор бўлиш йўлидаги интилишларига гувоҳ 
бўлганлар қимирлаган киши қир ошишига яна бир карра ишонч 
ҳосил қилади. 

Тамаки чекиб кетаётган кишининг 
ёнида жажжигина қўллари билан 
унинг тутунига монанд хатти-ҳаракат-

лар қилиб бораётган болакайга раҳмингиз 
келади. Чунки кашанданинг хамроҳи суст 
(пассив) чекувчи, яъни тамаки тутунини 
ичига тортиб эмас, ҳидидан баҳраманд бў-
лиш орқали заҳар ютувчи саналади. Ота-о-
наси чекишга ружу қўйган болаларнинг за-
рарланиши фаол чекувчиларга нисбатан 
анча юқори эканидан, афсуски, ҳамма ҳам 
хабардор эмас.  

Кўча-кўй ва жамоат жойларида, бекат 
ва истироҳат боғларида тез-тез оилавий 
кашандаларни ҳам учратамиз. Бу ота-она-
лар яхши ниятда норасидаларини сайрга 
олиб чиқишган, амалда эса уларнинг соғ-
лиғига жиддий путур етказишаётганини 
англашмайди ҳам. Айниқса, баъзи эркак-
ларнинг машинада ўтириб олиб, дилбанд-
ларини тутунга «тўйдириб» кетаётгани ки-
шини қаттиқ ташвишга солади. 

Соғлиқни сақлаш соҳасидаги асо-
сий вазифалардан бири чекмайдиганлар  
ҳуқуқларини ҳимоялаш, жамоат жойла-
рида чекишни тақиқлаш ва ёшлар ўрта-
сида соғлом турмуш тарзини тарғиб қи-
лишдан иборатдир. Бироқ сизу биз кун-
да-кунора гувоҳ бўлаётган нохуш ҳолатлар 
туфайли ҳали тамаки маҳсулоти  нимали-
гини билмай туриб, ундан зарар кўраётган 
болаларни қанақасига соғлом ёшлар қато-
рига киритиш мумкин?!.

Болаларда тутундан касалланиш хавфи 
катталарга нисбатан  анчайин юқори 
бўлади. Энг ачинарлиси, деярли ҳар куни 
сигарета  ҳидидан баҳра олиб юрувчилар 
ҳақиқий кашандалардан кўра кўпроқ муш-
кул вазиятга тушиб қоладилар. Бора-бора 
айримлари чинакамига кашандага айлана-
дилар. 

Бундан анча  йиллар олдин ҳомила-
дор ҳамкасбимиз бошлиғидан шикоят қи-
либ қолди. Айтишича, у котибалик қилаёт-
ганидан буён тутун ичида ишлашга маж-
бур бўлибди. Сабаби, кабинетининг эшиги 

кўпинча очиқ турадиган директор ҳар со-
атда камида икки дона сигарета тутатар 
экан. Устига-устак, уйида эри ҳам кетма-кет 
чекар экан. Дугонамиз уни бу йўлдан қай-
таришга ҳарчанд уринмасин, фойдаси бўл-
мабди. 

Бу гапларни эшитиб, беш йилдан буён 
фарзандли бўлиш орзусида  яшаётган 
ҳамкасбимиз тутунлар орасида қолиб 
кетганига астойдил ачиндик, «Ишқилиб, 
боласи соғ-омон туғилсин»,  дея дуога 
қўл очдик. 

Кўп ўтмай, у ўғил фарзандли бўлди. Бун-
дан ўзи ҳам, оила  аъзолари ҳам беҳад хур-
санд эди. Аммо уларнинг қувончи узоққа 
чўзилмади. Чунки ҳеч қанча ўтмай, чақа-
лоқ тиббий кўрикдан ўтказилганда унда оқ 
қон касаллиги борлиги  аниқланди. 

Қисқаси, бегуноҳ гўдак ҳали эс-ҳушини 
таниб улгурмасиданоқ оғир дардга йў-
лиқди. Аслида бу ён-атрофидагилар заҳар-
ланишини ўйламайдиган кашандаларнинг 
касофати, аёлнинг эса ночорликдан эрта-ю 
кеч бадбўй ҳиддан нафас олиб юриши  
оқибати эди!  

Дарвоқе, тамаки тутуни таркибида 
заҳарли моддалар кўп бўлиб, улар ин-
соннинг тана аъзоларини емиради. Янада 
аниқроғи, қон айланиши бузилиши ва то-
мирларда қотиб қолишига, бош мия фао-
лияти сусайишига, хотира пасайиши ва ир-
сий касалликлар келиб чиқишига доялик  
қилади. 

Айрим кишилар ҳаётдан норози бўл-
ганда, юраги сиқилганда ёки зерикканда 
ўзини сигарета чекиш билан овутади. Улар-
нинг номақбул ҳаётни афзал кўришлари, 
дуч келган жойларда тамаки маҳсулот-
лари чекиб, ўзларининг ва бошқаларнинг 
соғлиғига хавф туғдиришлари ўта зарарли 
одатдир. Ўзи билиб-билмаган ва истама-
ган ҳолда сигарета тутунидан заҳарланиб, 
касалликка чалиниш арафасида турганлар 
эса беайб маҳбусларга  ўхшайди.

Матлуба АҲМеДОВА

Мушоҳада

Беайб маҳбуслар каби...

Ютк,азган эмас, воз 
кечган инсон енгилади

Сўнгги йилларда тамаки маҳсулотларини истеъмол қилиш дунё миқё-
сида анча оммалашди. Кўпчилик унинг ҳар жиҳатдан зарарли эканини 
яхши билса-да, бурқситиб тутатиб, хуморидан чиқишдан ўзини тия олма-
япти. Ҳақиқий кашандалар-ку, майли, ўзини ўзи заҳарлашдан тоймайди, 
лекин сигарета чекмай, унинг тутунидан заҳарланаётганларда нима айб?

2019 йили қабул қилинган 
«Хотин-қизлар ва эркаклар 
учун тенг ҳуқуқ ҳамда им-

кониятлар кафолатлари тўғри-
сида»ги ҳамда «Хотин-қизларни 
тазйиқ ва зўравонликдан ҳи-
моя қилиш тўғрисида»ги қо-
нунлар жамиятимиз, айниқса, 
аёллар  ҳаётида муҳим воқелик 
бўлди. Гап шундаки, бунгача 
Ўзбекистон оилавий зўравон-
ликни тақиқловчи қонунлари 
йўқ 46 давлат қаторида эди. 
МДҲ мамлакатларидан учтаси 
улар орасида бўлиб, 2017 йили 
Арманис тон, 2019 йили Ўзбеки-
стон тегишли қонунларни қа-
бул қилгач, бу рўйхатдан чиқди. 
Эндиликда фаол аёлларни қўл-
лаб-қувватлашга, жамиятда 
уларнинг нуфузини оширишга 
қаратилган давлат сиёсати юри-
тилаётгани сабабли бу борадаги 
кўрсаткичларимиз тобора ях-
шиланиб бормоқда. Жумладан, 
хотин-қизларнинг раҳбарлик 
лавозимларидаги улуши 27, тад-
биркорлар орасидаги улуши 25, 
сиёсий партиялардаги улуши 44, 
олий таълим тизимидаги улуши 
46 фоизни ташкил этмоқда. 

Президентимиз жорий йил-
нинг 7 мартида имзолаган 
«Оила ва хотин-қизларни ти-
зимли қўллаб-қувватлашга 
доир ишларни янада жадал-
лаштириш чора-тадбирлари 
тўғрисида»ги фармонга асосан 
2022-2026-йилларда мамлакат 
иқтисодий-сиёсий ва ижтимоий 
ҳаётининг барча жабҳаларида 
хотин-қизлар фаоллигини оши-
риш бўйича Миллий дастур тас-
диқланди. 

1 сентябрдан эътиборан эса 
хусусий ташкилот-корхона-
ларда охирги олти ой давомида 
узлуксиз иш стажига эга бўлган 
аёлларга ҳар ой учун минимал 

истеъмол харажатлари миқ-
доридан келиб чиққан ҳолда, 
давлат бюджети маблағлари 
ҳисобидан ҳомиладорлик ва 
туғиш нафақаси тўлаш йўлга 
қўйилди. Олий таълим, тех-
никум ва коллежларда ўқи-
ётган хотин-қизларнинг таъ-
лим контрактлари учун 7 йил 
муддатга фоизсиз кредитлар 
ажратиладиган бўлди. Магис-
тратура босқичида ўқиётган 
опа-сингилларимизнинг кон-
тракт тўловлари қайтариш 
шартисиз қоплаб берилмоқда. 
Албатта, бу имтиёзлардан са-
марали фойдаланиш учун, ав-
вало, аёлларимизга уларнинг 
мазмун-моҳиятини тўғри ту-
шунтириш ҳам муҳим. Қўллан-
мада ана шу давлат сиёсати-
нинг моҳияти, мақсади, гендер 
тенглик ва аёллар ҳуқуқлари 
содда-лўнда тилда баён этил-
ган. 

Китоб 7 та бўлимдан иборат. 
Уларда «Никоҳ. Оила.», «Фуқа-
ролик, паспорт, рўйхатга олиш», 
«Таълим», «Меҳнат», «Соғлиқни 
сақлаш», «Ижтимоий ҳимоя» 
ва «Маиший масалалар» йўна-
лишларидаги қонунчилик тар-
тиб-қоидалари батафсил тушун-
тириб берилган. Масалан, бир 
ўринда никоҳ шартномаси қан-
дай ҳужжат эканлиги, эр-хотин-
нинг биргаликдаги мол-мулки 
деганда нималар назарда ту-
тилиши, бошқасида ота-она 
ва болаларнинг мулки, исм-
фамилия  ни ўзгартириш маса-
лалари, бу ҳақдаги аризалар 
қай тартибда кўриб чиқилиши 
ҳақида сўз юритилади. Ёки бо-
ланинг туғилганлик тўғрисидаги 
гувоҳномаси йўқолиб қолди ва 
топилмади, дейлик. Бундай ҳо-
латда ўша далолатнома ёзувини 
қайд этган ФҲДЁ органига ёки 
ўзи яшаб турган жойдаги ФҲДЁ 
органига мурожаат қилиб, 
 такроран ҳужжат олиш мумкин. 

Китобда ўлим ҳақидаги так-
рорий гувоҳномалар, никоҳ ту-

зилгани ва ажрашганлик ҳақи-
даги такрорий гувоҳномалар 
берилишига оид зарур маъ-
лумотлар ҳам кенг ёритилган. 
Бундан ташқари, оилавий-маи-
ший зўравонлик, унинг психик 
оқибатлари, фарзанд лар руҳий 
ҳолатига ва ахлоқига зарари 
батафсил тушунтирилган. Да-
лил сифатида ҳудудларимиз-
дан бирида ўтказилган сўров-
нома натижалари келтирилган. 
Сўровномада қатнашганлар-
нинг 14 фоизи оила аъзолари 
томонидан камситилишини, 9 
фоизи оиласида ўзига нисба-
тан куч ишлатилганини ёки 
калтакланганини маълум қил-
ган. Шу боис муаллифлар му-
аммо ҳақида гапириш билан 
чекланиб қолмай, унинг саба-
блари, қонунларимизда зўра-
вонларга нисбатан қандай жа-
вобгарликлар белгилангани, 
зўравонликка учраган шахслар 
қаерга мурожаат қилиш лари 
лозимлиги, уларнинг қандай 
ҳуқуқлари борлиги, бу бора-
даги жаҳон тажрибаси тўғри-
сида ҳам ўз фикр-мулоҳазала-
рини билдиришган. 

Аёллар ҳаётининг ҳар бир 
босқичида ўзига хос вазият-
ларга рўбарў келади. Маса-
лан, фарзандлари улғайиб, 
мактаб остонасига қадам қўй-
ганида тўгарак ларга олиб бо-
риш, «Баркамол авлод» марказ-
лари фаолияти билан қизиқади. 
Муаллифлар бу жиҳатларни 
ҳам эътибордан четда қолди-
ришмаган. Бу жараёнга жалб 
этишда нималарга аҳамият бе-
риш, ҳатто кейинги олий таълим 
босқичи ҳақида ҳам тўхталиш-
ган, йўл-йўриқлар кўрсатишган.

Қисқаси, китобда ҳар қайси 
аёл ҳаёти давомида дуч келиши 
мумкин бўлган муаммоларнинг 
барчасига ҳуқуқий нуқтаи на-
зардан жавоб топиш мумкин.

Зебунисо ЯНГИБОеВА

Янги китоб

АЁЛЛАР УЧУН 
ФОЙДАЛИ ҚЎЛЛАНМА

Яқинда Адлия вазирлиги ташаббуси билан «Аёлларга 
ҳуқуқий мадад» номли амалий қўлланма нашр этилди.
Шаҳноза Соатова ва Фурқат Тожиев ҳаммуаллифлигида, 
Музраф Икромовнинг умумий таҳрири остида тайёрлан-
ган китоб қонунчилигимизда рўй бераётган катта ўзга-
ришлардан, юртимизда аёллар учун яратилаётган талай 
имтиёз ва имкониятлардан опа-сингилларимизни хабар-
дор қилишни кўзда тутади.

Тошкент шаҳри, Юнусобод тумани, Янги шаҳар кўчаси, 16Б-уй манзилида жойлашган «Samar Star 
Import» МЧЖ (СТИР: 309063453) жамиятнинг ягона аъзоси қарорига мувофиқ (2022 йил 27 октябр-
даги 7-рақамли қарор)  жамиятни «Shinam Sarmoya» МЧЖга қўшиб қайта ташкил этиш жараёнини 
бош лайди. Қайта ташкил этиш жараёни ўтказилгандан сўнг «Shinam Sarmoya» МЧЖ (СТИР: 308232694) 
«Samar Star Import» МЧЖнинг ҳуқуқий вориси бўлади.

Даъволар бир ой муддатда Тошкент шаҳри, Юнусобод тумани, Янги шаҳар кўчаси, 16Б-уй манзи-
лида қабул қилинади.

ЭъЛОН


